
Busetjing av flyktningar 2021 
 
Samandrag: 
Herøy kommune har motteke brev frå IMDi datert 27.10.2020, der kommunen blir oppmoda 
om å busetje 10 flyktningar i 2021. Etter ei vurdering hos alle fagavdelingar som yter tenester 
til flyktningane, meiner ein å ha kapasitet til dette. 
  
 
 
Kommunedirektøren si tilråding: 
Herøy kommune svarar positivt på IMDI si oppmoding om å busetje 10 flyktningar i 2021.  
Om det skulle bli behov for det, kan kommunen ta i mot ytterlegare 5 flyktningar i 2021. 
Det vert teke atterhald om at kommunen klarer å skaffe eigna bustader. 

  
 
 
 
  



 

                     

Vedlegg: 
Oppmoding busetjing flyktningar 2021 
 
 
 
 
Saksopplysningar: 
For 2020 vedtok Herøy kommune å busetje 10 flyktningar. Allereie den 21.02.20 kom den 
første familien frå Syria; mor, far og tre barn. I juli vart barn nr. fire fødd. Familien bur på 
Myklebust. Vi har såleis teke imot 6 flyktningar så langt i år. Når ein baby blir fødd innan seks 
månader etter busetjing, blir han rekna med i talet på nye flyktningar. Vi skulle busetje ein 
familie frå Kongo i juni, men pga. koronasituasjonen vart den saka trekt. Så fekk vi 
oppmoding om å busetje ein familie på fire frå Syria. Dei kjem til Herøy den 7.12. Når desse 
kjem, har vi busett alle 10 som vi har vedtak på i år. Mange kommunar har fått langt færre 
flyktningar enn det dei har vedtak på. 
IMDi skriv at dei vil, i samråd med fylkeskommunen og KS, oppmode Herøy kommune om å 
busetje 10 flyktningar i 2021 også. Herøy er ein av 211 kommunar som får oppmoding om 
busetjing neste år. Det viktigaste kriteriet dei går ut i frå, er resultatet på 
introduksjonsprogrammet over tid og muligheita for å få jobb eller ta utdanning i 
kommunen/regionen. 
Dei opplyser også om at vi ikkje skal busetje einslege  mindreårige. Familiesameinte er heller 
ikkje med i talet. 
 
Nytt for i år er at IMDi i tillegg vil ha svar på om kommunen har kapasitet til å ta imot fleire 
enn 10 dersom det skulle bli behov for det. I tilfelle må vi opplyse om kor mange. 
 
Integreringstilskot 
Det vert utbetalt integreringstilskot i 5 år etter at ein flyktning er busett. Beløpet er høgast 1. 
og 2. året. For å få forventa integreringstilskot i 2021, er det ein føresetnad at kommunen 
klarer å busetje det vi fattar vedtak på. 
 
Satsar på integreringstilskot, eldretilskot og barnehagetilskot i 2020: (Tal for 2021 er ikkje 
klare) 
Tilskotsår   Busetjingsår Kategori  Sats 
Integreringstilskot år 1 2021  Einslege vaksne Kr 241.000.- 
Integreringstilskot år 1 2021  Vaksne  Kr 194 300.- 
Integreringstilskot år 1 2021  Einslege mindreårige Kr 187 000.- 
Integreringstilskot år 1 2021  Barn   Kr 194 300.- 
Integreringstilskot år 2 2020  Alle flyktningar  Kr 246 000.- 
Integreringstilskot år 3 2019  Alle flyktningar  Kr 174 000.- 
Integreringstilskot år 4 2018  Alle flyktningar  Kr 86 000.- 
Integreringstilskot år 5 2017  Alle flyktningar  Kr 72 000.- 
Barnehagetilskot  2021  Barn 0-5 år  Kr 26 600.- 
Eldretilskot   2021  Vaksne over 60 år Kr 173 800.- 
 
Tilskot for busetjing av personar med nedsett funksjonsevne og/eller åtferdsvanskar 
Busetjngsår Tilskot 1 Tilskot 2 
2020  Kr 190 500.- Inntil kr 1 361 000.- 
2021  Kr 190 500.- Inntil kr 1 361 000.- 
Tilskot 1 er eit eingongstilskot og kan tildelast i anten første eller andre busetjingsår. Det 
krevst uttale frå lege om ekstra oppfølging for minimum kr 100 000. 
Tilskot 2 kan tildelast årleg i integreringstilskotsperioden, dvs. i maksimalt 5 år. For å får 
dette tilskotet må ein ha uttale frå spesialist og kunne dokumentere ekstra utgifter på min. kr 
200 000.-. 
 
Norsktilskot: 



Kommunen får også eit norsktilskot for vaksne flyktningar. Desse persontilskota blir utbetalte 
i 3 år. 
År 1: kr 33 500.- 
År 2: kr 66 600.- 
År 3: kr 46 500.- 
 
UTTALAR: 
Eigedomsavdelinga: 
Eigedomsavdelinga opplyser at dei har husvære til mottak av 10 flyktningar. 
 
Sektor Oppvekst Barnehage: 
Kommunen mottar eit eige barnehagetilskot på kr 26 600.- pr. barn i 2021. Dette er eit 
eingongstilskot for år 1. Dette tilskotet går direkte til barnehagen og er variabelt etter kor 
mange barn som treng barnehageplass. Om barnehagen treng meir ressursar til oppfølging, 
også utover det første året, skal ekstrautgiftene til det dekkast av det ordinære tilskotet som 
kommunen mottar, så langt det let seg gjere.  
Sektor Oppvekst Barnehage har ingen motførestillingar til å ta imot 10 nye flyktningar.                                                                                                                   
 
Sektor Oppvekst Grunnskule: 
Grunnskulen er positive til eit mottak på 10 flyktningar. 
 
Avdeling Barn, familie, helse: 
Avdelinga støttar mottak av 10 flyktningar i 2021. 
 
NAV: 
Nav er positive til eit mottak på 10 flyktningar i 2021. 
Kvalifiseringssenteret 
Internasjonal skule og Flyktningtenesta har kapasitet til å handtere 10 nye flyktningar i 2021. 
Dei stiller seg positive til å ta imot inntil 15 fly «Skriv her» 
 
Vurdering og konklusjon: 
Kommunedirektøren konkluderer med at Herøy kommune kan imøtekome oppmodinga frå 
IMDi om  
om å busetje 10 flyktningar i 2021. Vi kan ha kapasitet til å ta imot inntil 15 flyktningar 

dersom det skulle bli behov for å busetje fleire enn 10 flyktningar i 2021.  

Vi tek atterhald om at kommunen klarer å skaffe eigna bustader. 

  
 
 
 
 
Trond Arne Aglen 
Kommunedirektør 

Sølvi Lillebø Remøy 
Kommunalsjef Oppvekst 

 
 
 


